
ຮຽນ: ສະຫາຍ ຄໍາດົວ ເຢຽກົ່ວໜໍ່ເຮີຫວ່າງ ຮອງເລຂາຄະນະບໍລິຫານງານພັກແຂວງ ທີ່ເຄົາລົບ
ແລະນັບຖື.
ຮຽນ: ບັນດາສະຫາຍຜູ້ແທນກອງປະຊຸມທີ່ ນັບຖື.
ໂດຍປະຕິບັດຕາມມະຕິຕົກລົງຂອງຄະນະປະຈໍາພັກແຂວງວ່າດ້ວຍການອະນຸມັດໃຫ່້ໜ່ວຍພັກສະຫະພັນແມ່ຍິງແຂວງດໍາເນີນກອງປະຊຸມໃຫຍ່ຂອງຕົນ. ມື້ນີ້ກອງປະຊຸມໃຫຍ່ ຄັ້ງທີ VIII ຂອງໜ່ວຍພັກໄດ້ໄຂຂຶ້ນໃນທ່າມກາງບັນຍາກາດທີ່ທ່ົວພັກ, ທົ່ວກອງທັບ, ທົ່ວປວງຊົນພາຍໃນແຂວງພວມອອກແຮງຈັດຕັ້ງປະຕິບັດເນື້ອໃນມະຕິ IX ຂອງພັກ, ມະຕິກອງປະຊຸມໃຫຍ່ອົງຄະນະພັກແຂວງຄັ້ງທີ VI ເວົ້າລວມ, ເວົ້າສະເພາະແມ່ນສະມາຊິກພັກ, ພະນັກງານ-ລັດຖະກອນພາຍໃນສະຫະພັນແມ່ຍິງແຂວງພວມຊົມເຊີຍຜົນສໍາເລັດການຈັດຕັ້ງຜັນຂະຫຍາຍມະຕິກອງກອງປະຊຸມໃຫຍ່ຄັ້ງທີ VII ຂອງໜ່ວຍພັກຂອງຕົນດ້ວຍບັນຍາກາດອັນຟົດຟື້ນ. ກອງປະຊຸມຄັ້ງນີ້ຈະໄດ້ມີການຕີລາຄາການຈັດຕັ້ງປະຕິບັດມະຕິກອງປະຊຸມໃຫຍ່ໜ່ວຍພັກຂອງຕົນໄລຍະ 1 ສະໄໝຜ່ານມາ ຊຶ່ງຈະຍົກໃຫ້ເຫັນໄດ້ຜົນງານທີ່ຍາດມາໄດ້ໃນແຕ່ລະດ້ານ, ພອ້ມກັນນັ້ນຍັງຈະຍົກໃຫ້ເຫັນດ້ານດີ, ດ້ານອອ່ນ ຂໍ້ຄົງຄ້າງ ແລະ ບົດຮຽນທີ່ຖອດຖອນໄດ້ ເພືອ່ຈະນໍາໄປປັບປຸງແກ້ໄຂ ແລະທິດທາງແຜນການໃນຕໍ່ໜ້າ, ໃນກອງປະຊຸມນີ້ ຍັງຈະມີການຄົ້ນຄວ້າປະກອບຄໍາເຫັນຈາກຜູ້ແທນທີ່ເຂົ້າຮ່ວມກອງປະຊຸມ ເພືອ່ປັບປຸງເນື້ອໃນໃຫ້ມີຄວາມອຸດົມສົມບູນ, ເພືອ່ເຊີດຊູຄວາມສາມັກຄີພາຍໃນພັກ, ຍົກສູງຄວາມເປັນແບບຢ່າງຂອງສະມາຊິກພັກ ພອ້ມທັງຮັບຮອງເອົາເນື້ອໃນບົດລາຍງານການເມືອງຢ່າງເປັນເອກະພາບ.
ກອງປະຊຸມຈະປອ່ນບັດຄັດເລືອກເອົາຄະນະໜ່ວຍພັກຊຸດໃໝ່ ເພື່ອສືບຕໍ່ຊີ້ນໍາໆພາວຽກງານໜ່ວຍພັກ ແລະຈະປອ່ນບັດຄັດເລືອກເອົາຜູ້ແທນສົມບູນເຂົ້າຮ່ວມກອງປະຊຸມໃຫຍ່ອົງຄະນະພັກແຂວງຄັ້ງທີ VII ທີ່ຈະມາເຖິງ.
ກອງປະຊຸມຄັ້ງນີ້ຍັງຈະໄດ້ຮັບຟັງການໂອ້ລົມຈາກຄະນະພັກຂັ້ນເທິງ ເພືອ່ເປັນເຂັມຊີ້ທິດໃຫ້ແກ່ຄະນໜ່ວຍພັກຊຸດໃໝ່ໃນການສືບຕໍ່ນໍາພາວຽກງານ ເພືອ່ແນໃສ່ເຮັດໃຫ້ໜ່ວຍພັກມີຄວາມເຂັ້ມແຂງຂຶ້ນກວ່າເກົ່າ.
ບັນດາທ່ານ, ບັນດາສະຫາຍທີ່ນັບຖື.
ກອງປະຊຸມຈະດໍາເນີນເປັນເວລາ 1 ຕອນ ແຕ່ມີເນື້ອໃນຫລາຍດ້ານທີ່ຈະນໍາມາປຶກສາຫາລື; ສະນັ້ນ ຈຶ່ງຮຽກຮອ້ງມາຍັງສະຫາຍຜູ້ແທນທີ່ເຂົ້າຮ່ວມກອງປະຊຸມຈົ່ງເຜີ່ມທະວີຄວາມເປັນເຈົ້າການປະກອບຄໍາຄິດຄໍາເຫັນ ແນໃສ່ເຮັດໃຫ້ເນື້ອໃນຄົວຖ້ວນ, ກອງປະຊຸມມີຄຸນນະພາບ, ຮັກສາໄດ້ຄວາມສາມັກຄີ,ບັນຍາກາດອັນຟົດຟື້ນ ທັງເປັນແນວທາງກະຕຸກຊຸກຍູ້ໃນການປະຕິບັດໜ້າທ່ີວຽກງານໃນຕໍ່ໜ້າ.
ນະໂອກາດສຸດທີ່ມີຄວາໝາຍສໍາຄັນນີ້ ໃນນາມຕາງໜ້າຄະນະປະທານກອງປະຊຸມຂໍກ່າວເປີດກອງປະຊຸມໃຫຍ່ຄັງທີ VIII ຂອງໜ່ວຍພັກສະຫະພັນແມ່ຍິງແຂວງນັບແຕ່ເວລານີ້ເປັນຕົ້ນໄປ..

